
Jafnrétti og tækifæri fyrir fötluð börn 

 

 
 

Í aðdraganda ráðstefnu á Evrópudegi fatlaðs fólks deila Landssamtökin Þroskahjálp 

forgangsverkefnum til að tryggja að raddir fatlaðra barna heyrist og að tillit sé tekið til 

skoðana þeirra og reynslu.  

 

Þroskahjálp eru mannréttindasamtök. Við grundvöllum allt okkar starf á alþjóðlega 

viðurkenndum mannréttindasamningum, svo sem samningi Sameinuðu þjóðanna um réttindi 

fatlaðs fólks og Barnasáttmála Sameinuðu þjóðanna. Einnig höfum við Heimsmarkmiðin til 

hliðsjónar í öllu okkar starfi.  

Gullna reglan í starfi Þroskahjálpar er að horfa fyrst til þeirra sem hafa fæst tækifæri til að láta 

rödd sína heyrast  

Þroskahjálp leggur mikla áherslu á að föltuð börn njóti réttinda sinna og tækifæra til jafns við 

önnur börn.  

Þroskahjálp styður fötluð börn til þátttöku á Barnaþingi sem fer fram annað hvert ár og er 

skipulagt af Umboðsmanni barna. Það er afar mikilvægt að fötluð börn taki þátt í þinginu með 

viðeigandi stuðningi til að tryggja að rödd þeirra heyrist og að tillit sé tekið til skoðana þeirra 

og reynslu.  

Þroskahjálp, í samstarfi við átta önnur félagsamtök sem öll vinna að réttindum og hagsmunum 

barna, áttu frumkvæði að verkefni sem kallast Talsmenn barna á Alþingi. Fulltrúar allra 

stjórnmálaflokka sem eiga fulltrúa á alþingi tilnefna sérstakan talsmann sem sækir fræðslu, 

sem veitt er af börnum, um Barnasáttmálann og þær samfélagslegu áskoranir sem börnum 

finnst mikilvægast að takast á við. Talsmennirnir eru tengiliðir inn í þingið og samtökin átta 

http://www.eurochild.org/
https://www.throskahjalp.is/is/english
https://www.barn.is/barnathing/um-barnathing/
https://www.barn.is/barnathing/um-barnathing/

ásamt börnunum sérfræðingar sem þeir geta leitað til eftir upplýsingum og innsýn í málefni 

sem tengjast velferð og réttindum barna.  

Þroskahjálp vinnur að því að koma á fót stafrænni upplýsingamiðstöð fyrir 

innflytjendafjölskyldur sem eiga fötluð börn. Það er mikið áhyggjuefni að þessar fjölskyldur 

skortir oft aðgang að mikilvægum upplýsingum og stuðningi sem þær eiga rétt á. Við höfum til 

dæmis búið til þrjú myndbönd um réttindi og þjónustu við fötluð börn á fimm tungumálum til 

að miðla upplýsingum á aðgengilegu formi.  

Þetta eru aðeins örfá dæmi um þau verkefni sem Þroskahjálp vinnur að með réttindi fatlaðra 

barna að leiðarljósi. Það er vaxandi vitundarvakning í samfélaginu um að við þurfum að gera 

meira og betur til að tryggja að fötluð börn njóti jafnra réttinda og tækifæra og við hlökkum 

til að taka enn meiri þátt í þeirri jákvæðu þróun. 

